
GOUVÈNÈ CUOMO ANONSE NYSDOT TE JWENN REKONPANS POU SÈVIS ENFÒMASYON 511NY SOU 

SIKILASYON MACHIN  

 
Jodi a, Gouvènè Andrew M. Cuomo te anonse Depatman Transpò Eta New York (NYSDOT) resevwa de 
(2) rekonpans Best of New York nan Sant pou Gouvènman Dijital – Itilizasyon rekonpans Medya Sosyal ki 
Dinamik ak rekonpans pou Ekselans li Montre nan Jesyon Pwojè – pou sistèm avètisman 511NY sou 
kondisyon sikilasyon machin. 
 
Gouvènè Cuomo di konsa, “Avèk Pwogram NY Works k ap fè envestisman pou repare distans anpil milye 
mil otowout ak anpil santèn pon, 511NY se yon zouti ki itil pou chofè yo pou evite reta nan sikilasyon 
machin. Depatman Transpò New York te alatèt responsablite pou rebati enfrastrikti eta nou an. 
Administrasyon mwen te konsantre sou fè gouvènman an travay avèk efikasite pou pèp la, epi 
rekonpans sa yo rekonèt inovasyon ak kalite dirijan DOT nan asire Nouyòkè yo jwenn enfòmasyon yo 
bezwen pou pran desizyon ki entèlijan pou yo kondi machin yo. Mwen bat bravo pou Manm Komisyon 
McDonald ak tout ekip li a nan DOT pou devouman yo ak travay di yo.” 
 
Rekonpans anyèl Best of New York rekonèt dirijan teknoloji avanse New York ak ekip ki nan ajans eta a 
ak gouvènman lokal yo pou kontribisyon yo, pi bon pratik yo ak travay distenksyon yo nan teknoloji 
enfòmasyon.  
 
Joan McDonald, Manm Komisyon Depatman Transpò, di konsa, “Mwen kontan anpil paske Sant pou 
Gouvènman Dijital te bay lonè pou Depatman an. Nou t ap travay san pran souf pou konekte Nouyòkè 
yo ak vwayajè deyò eta a avèk enfòmasyon sou sikilasyon machin reyèl, enfòmasyon sou transpò komen 
ak enfòmasyon sou vwayaj. Premye defans nou pou Depatman an itilize medya sosyal rive jwenn anpil 
milye vwayajè nan Entènèt ak nan espas mobil kote yo ale souvan. Tout Nouyòkè yo jwenn avantaj nan 
511NY, ki pèmèt vwayajè yo fè chwa entèlijan ak evite blokis, sa ki fè li fasil pou yo vwayaje san 
pwoblèm, ak pou diminye konsomasyon konbistib fosil.” 
 
Depatman an ak Todd Westhuis, Direktè Pwovizwa Biwo Sekirite ak Mobilite Sikilasyon Machin pou 
NYSDOT, te jwenn rekonesans nan yon seremoni yo te òganize nan Sant pou Gouvènman Dijital semèn 
sa a nan Albany.  

511NY se sèvis enfòmasyon inik New York pou vwayajè yo. Li bay enfòmasyon pou chofè yo sou 
kondisyon sikilasyon machin yo nan eta a. Nan mwa jiyè, Gouvènè Andrew W. Cuomo te anonse 
lansman yon sitwèb 511NY ki modènize ak lòt fonksyon. Sitwèb sa a te gen ladan nouvo aplikasyon 
mobil, pi bon koneksyon nan medya sosyal yo ak fonksyon alèt siplemantè ki bay chofè yo dènye vrè 
enfòmasyon sou espas ki gen pwoblèm nan konstwiksyon ak travay konstwiksyon pon k ap fèt nan 
pwogram NY Works Gouvènè Cuomo. Sitwèb 511NY ki ajou a ap pèmèt itilizatè yo adapte kat jewografik 
yo avèk wout yo konnen byen pou yo pa gen pou chèche dènye enfòmasyon yo ankò. 
 
Yo te mete 511NY anplas alè epi avèk ti bidjè nan Vil New York nan mwa novanm 2008, epitou yo te 
lanse li nan eta a apre sis (6) mwa. Depi lè sa a, 511NY te kontinye vin pi bon avèk anpil amelyorasyon, 
tankou nouvo fonksyon ki te rive nan sezon lete sa a. Se sistèm 511 ki pi jeneral na peyi a, epi 
Administrasyon Federal Otowout (FHWA) te deziyen li kòm yon modèl nasyonal pou lòt eta yo swiv lè y 
ap mete anplas ak amelyore sistèm enfòmasyon 511 pou vwayajè yo. 
 
Sant pou Gouvènman Dijital se yon rechèch nasyonal ak enstiti konsiltatif sou règleman teknoloji 
enfòmasyon ak pi bon pratik nan gouvènman eta a ak nan gouvènman lokal. Sant lan se yon divizyon 
e.Republic, yon konpayi piblikasyon, evènman ak rechèch nasyonal ki konsantre sou medya entèlijan 
pou inovasyon sektè piblik la.  
 
Itilizasyon medya sosyal NYSDOT fè avèk pwogram 511 li bay plis posiblite pou distribiye enfòmasyon yo 
sou vwayaj pou Nouyòkè yo. Depatman an te mete anplas fil otomatize Twitter pou pibliye enfòmasyon 
sou otowout ak transpò komen toupatou nan eta a, alafwa sou yon baz nan eta a ak repatisyon selon 
rejyon yo. Andedan Vil New York, Depatman an ofri tou fil pou liy tren apa ak transpò komen. Sèvis 
511NY Depatman an gen yon prezans sou Facebook, YouTube, Flickr ak Pintrest. Pandan Ouragan Irene 
ak Tanpèt Twopikal Lee nan mwa out ak septanm 2011, volim itilizatè te ogmante anpil sou paj 
Facebook ak fil Twitter. 

